 «Қаракөл жалпы білім беру мекемесі» КММ

Ақмола облысы,Есіл ауданы,Қаракөл ауылы
Туған жер-тұнған тарих!
                                       Орындаған: тарих пәнінің мұғалімі Азатбек Аманхэлд
2021-2022 оку жылы

                             Туған жер-тұнған тарих!
    Бір әңгіме қозғашы ауыл жайлы,
                                              Бұдан артық рахат табылмайды.
                                              Бұлдырасын сағымдай өткен бір күн,
                                              Бір әңгіме қозғашы ауыл жайлы. 

                                                                                               М.Мақатаев
 

         Ауыл адамзаттың кең дүниенің есігін ашқан,өмірге келген жерің. Туған жер – адам өмірінде киелі орын алады. Нақты осы жер оны елімен және болашақпен байланыстырады. Міне, сондықтан да тіпті балалық шақтан бастап-ақ  адамда  отанға деген махаббат сезімі оянады. Әрбіріміз үшін Отан ошақ басынан басталады: туған жер, туған көше, туған қала немесе мен үшін туған өлкем. 

Атамекен. Отан қасиетін білмейтін бақыр пенде жоқ шығар, сірә?!Әркімнің өз туған жері, өскен ауылы өзіне қымбат. Елім деп туған әр азамат өз ауылын қадірлеп, қастерлеп өтсе керек. Дүниеге шыр етіп келген күні кіндік қаны тамған, тал бесікте тербеліп, тынысын алған туған ауылға не жетсін,шіркін!
           Адам тағдыры оның туған ауыл тарихымен ажырамастай біртұтас. Олай болса, туып өскен алтын ұямыздың өткен ғасырдағы тарихына көз жіберіп, ой толғағанды жөн көрдім.
          ХХ ғасырдың басында әр сайды, әр жерді мекендеп қыстау қылған жеке-жеке ауыл Кеңес үкіметі жария етілгеннен кейін колхоздастыру кезеңін, ашаршылық пен қуғын-сүргін зұлматын, Ұлы Отан соғысының азапты, қасіретті күндерін басынан өткеріп, «мың өліп,мың тіріліп» бүгінгі азаттық күніне    жетті.
         Ұлы Отан соғысына  ауыл адамдары да қатысты. Ерлігімен ел есінде қалған ардагерлеріміз де баршылық. Ұлы Отан Соғыс ардагері 2-топ мүгедегі Чуйков Иван Николай 1927 - 1989 жылдары өмір сүрген. Оның жұбайы Чуйкова Екатерина Андреевна 1932 - 2010 жылдары өмір сүрген, тағы сол сияқты соғыс ардагерлері соғыстан кейін де ауылдың деңгейін көтеруге атсалысты.
Соның ішінде біздің ауыл да өсу, өркендеу, даму жолында келе жатыр. Бәрімізге белгілі, Кеңес үкіметі әкелген жаңа заң, жаңа саясат қарапайым халықтарға ұнамады. Ауыл-ауылдарға уездной өкілдері келіп, «жаппай колхоз болу керек» деген ұранмен жұртты алды-артына қаратпай колхозға әкеп қосты.
          Дәл осы тұста біздің ауылымыз 1954 жылы Қаракөл совхозы  болып құрылып, колхоздастырылды. Совхоздың  алғашқы құрылу жылында өздерінің елеулі еңбектерімен ел есінде қалған азаматтарды атап айтатын болсақ,
· Совхоздың алғашқы директоры Лия Яковлевна Голдберг болды Ол созхозды басқарған жылдыры  Н.С.Хрущев келді. Бас бригадир Владимир Владимирович Виблый болды Сондай ақ ол алғашқы тың игерушілердің бірі болды. Оның ұлы Петр Виблый да ауылда тұрды. Ол  шаруа қожалығын басқарған. 
· Соляр Борис Дмитриевич жүргізуші болып жұмыс істеген.

· Соляр Мария Мартынова құрылыста күзетші болып жұмыс істеді
                          1956 жылы ауылда білім ордасы- мектеп құрылды. Осылай ауылымыз өзінің өміршеңдігімен жанданып, келер ұрпақтың тарихына айналды. Бүгінде ынтымағы жарасқан егеменді елге айналды
Талай жыл ата-бабаларымыздың сан жылдар бойы аңсаған еркіндігіне қол жеткіздік. Қазақстан тәуелсіздік алған жылдары ауылымызға қазақ отбасылары көшіп келе бастады. Елбасы Н.Ә. Назарбаевтың көрегендік саясатының арқасында шетелде  жүрген қара қазақты атамекеніне әкеліп, орыстанып кеткен ауылдарға тілін, дінін бұрмаламай, саф алтындай сақтап келген қандастарымызды араластырып, бодандықта болған жылдары өз тілін ұмытуға шақ қалған халқымыздың ана тілін қайта жандандырудағы қосқан үлесі ерекше.   Осының арқасында барлық жерлерде қазақ мектептері ашыла бастады.Сол жылдары аз ғана қазақ балаларының басын қосып, орыс мектебі жанынан құрылған қазақша мектеп өз тарихының алғашқы парағын ашты. Осы жолда аянбай еңбек еткен алғашқы Ұстазымыз Байғалым Жүкейұлы болатын. 
       Мен қазіргі таңда  ауылымыздың қазіргі білім ордасына ұстаздық қызметімді атқарудамын. Ауылымның осынау тарихқа толы шежіресін еш ұмытпастан, болашағын жарқын ету - ауылымыздың әрбір азаматының қасиетті борышы. Осында тұрушылардың барлығы қазақ халқының тілін, тарихы мен салт-дәстүрін берік ұстап келеді. Қазақстанда тұратын барлық халықтың татулығы мен бірлігінің мәні осында. Қазір мен өзімді ең бақытты адаммын деп санаймын,өйткені менің елім Тәуелсіз,егеменді Ел.Балаларымның болашағы зор.

Бұл сөзімді Елбасының қанатты сөздерімен дәлел келтірейін: »Бұл дүниеде біздің бір ғана Отанымыз бар, ол  тәуелсіз Қазақстан.
Еліңнің ұлы болсаң, еліңе жаның ашыса, азаматтық намысың болса, қазақтың ұлттық жалғыз мемлекетінің нығайып-көркеюі жолында жан теріңді сығып жүріп еңбек ет. Жердің де, елдің де иесі өзің екеніңді ұмытпа!
Мен осы ауылда туып өскеніме қуанамын.Ауылымның әсем табиғаты,әрбір көшеде бір-бірімізді қуалап ойнаған,өзен-көліне шомылған балалық шақтан айтып бітпестей қызыққа толы мол жылдар,бәрі-бәрі естен кетпейді.
          Ауылымның тарихын келешек ұрпаққа жеткізіп,ауылымыздағы небір ұлы тұлғалардың есімін тарихта қалдыру-менің перзенттік парызым деп білемін.
Бұл жарыққа аяқ басып туған жер,
Кіндік кесіп,кірім сенде жуған жер
Жаратылдым топырағыңнан,сен-түбім.
Жалғаны жоқ,бәрі сенен жан-тәнім, - деп Мағжан Жұмабаев атамыз туған жерін осылай жырласа, мен туған жеріме деген ыстық махабатымды осылай қорытындылағанды жөн көрдім.
                Қаракөл ауылым!

Ауыл десе көкейімде жыр тұрад

Ауыл-дастан, ауылда бар ынтымақ

           Өткенімнің елесісің -  Қаракөл 
          Тірлігің бар қайнап жатқан бұрқырап!
Қазақтықтың бұзбаған еш қаймағын
Қазақ қылып орыстанған аймағын

Ауыл неткен киелі едің қастерлі 

          Қаракөлдей ауылымнан айналдым- деп ауыл туралы тебіренісімді осылай аяқтағым келеді.
                            
